
REPUBLIKA ÇEKE  
 

 

I. INFORMACION I PËRGJITHSHËM  

Kryeqyteti: Pragë 

Popullsia: 10.7 milion  

Sipërfaqja e përgjithshme: 78,871 km² 

Gjuha kryesore: Çeke 

Monedha: Korona Çeke 

Niveli i papunësisë: 2.9%   

 

Udhëtimi pa viza në Hapësirën Shengen  

Qytetarët shqiptarë për të udhëtuar në Çeki për arsye turistike, familjare, biznesi apo studimi 

afatshkurtër deri në një afat 90 ditor brenda një harku kohor prej 180 ditësh, që nga momenti i parë i 

kalimit të kufirit të zonës Shengen nuk kanë nevoje të pajisen me vizë afat shkurtër të tipit “C.” Për të 

përfituar nga ky regjim duhet që qytetarët të zotërojnë një pasaportë biometrike. Për të qëndruar me 

gjatë se 90 ditë ju duhet të aplikoni për vizë. Aplikimi për vizë trajtohen nga Ambasada e Republikës 

Çeke në Shqipëri, e cila ndodhet në Rrugën Skenderbej, nr 10, Tiranë, (www.mfa.cz/tirana) 

 

I. ADRESA WEB TË RËNDËSISHME 

− Ministry of the Interior (residence permits of foreign nationals) 

−  Foreign Police of the Czech Republic 

− Ministry of Foreign Affairs of the Czech Republic  

− Ministry of Labour and Social Affairs of the Czech Republic  

− More information on the EU Blue Card in the Czech Republic 

− Detailed information about seasonal work in the Czech Republic 

− Detailed information about the Employee Card 

− Diplomatic missions abroad 

− Regional offices of the Department for Migration and Asylum 

 

II. EMIGRIMI NË REPUBLIKËN ÇEKE PËR ARSYE PUNE 

Kategoria : I / E Punësuar  

Kushtet  

Për të punuar në territorin e Republikës Çeke, duhet të keni: 

• Kartën e Punonjësit (leje qëndrimi afatgjatë që ju jep të drejtën të qëndroni në territorin e 

Republikës Çeke për më shumë se tre muaj dhe, njëkohësisht, të punoni); ose 

• Vizën e Punës (lloj i veçantë vize për qëndrim mbi 90 ditë (vizë afatgjatë) e cila ju autorizon 

të qëndroni dhe të punësoheni në territorin e Republikës Çeke për një periudhë jo më të 

gjatë se një vit.) 

http://www.albania.iom.int/
http://www.mfa.cz/tirana
https://www.mvcr.cz/mvcren/article/immigration.aspx
https://www.policie.cz/clanek/Police-of-the-Czech-Republic.aspx
https://www.mzv.cz/jnp/en/index.html
https://www.mpsv.cz/web/en
https://ec.europa.eu/immigration/blue-card/czech-republic_en
https://www.mvcr.cz/docDetail.aspx?docid=22082658&doctype=ART
https://www.mvcr.cz/mvcren/article/employee-card-682810.aspx
http://www.mpsv.cz/en/
http://www.mvcr.cz/mvcren/article/contacts.aspx

Procedurat 

Karta e Punonjësit:  

• Aplikimi për lëshimin e Kartës së Punonjësit duhet të dorëzohet personalisht në Ambasadën e 

Republikës Çeke të vendit tuaj.  

• Aplikimi për Kartën e Punonjësit duhet të plotësohet në një formular zyrtar ku duhet të 

shënohet numri i vendit të lirë të punës sipas Regjistrit Qendror të Vendeve të Lira të Punës që mund 

të plotësohen nga mbajtësit e kartelave të punonjësit. Ky regjistër funksionon në portalin e punësimit të 

Ministrisë së Punës dhe Çështjeve Sociale të Republikës Çeke. Paraqitja e aplikimit për Kartën e 

Punonjësit dorëzohet bashkë me tarifën administrative.  

Viza e punës  

Kërkesa për lëshimin e Vizës së Punës duhet të dorëzohet personalisht në Ambasadën e Republikës 

Çeke të vendit tuaj. Nuk është e mundur ta paraqisni këtë kërkesë në territorin e Republikës Çeke. 

Aplikimi duhet të plotësohet në një formular zyrtar. Paraqitja e aplikimit për lëshimin e vizës paguhet 

me një tarifë administrative. 

Dokumentacioni i kërkuar 

Për të marrë Kartën e Punonjësit, ju duhet të paraqisni: 

• një dokument udhëtimi të vlefshëm; 

• një dokument që konfirmon disponueshmërinë e akomodimit; 

• një fotografi që tregon pamjen tuaj aktuale; 

• një kontratë pune ose një marrëveshje për veprimtarinë e punës; 

• dokumentet që vërtetojnë kualifikimet profesionale për kryerjen e punës së dëshiruar, nëse 

ky kusht rrjedh nga natyra e punësimit ose një marrëveshje e brendshme e vendos një kusht 

të tillë; 

• nëse kërkohet, një ekstrakt nga regjistri penal dhe një dokument që vërteton se keni 

përmbushur kushtet e përcaktuara nga masat e përkohshme të Ministrisë së Shëndetësisë të 

Republikës Çeke për parandalimin e përhapjes së sëmundjeve infektive. 

Për të marrë Vizën e Punës duhet të paraqesë: 

• një dokument udhëtimi të vlefshëm; 

• një dokument mbi disponueshmërinë e akomodimit; 

• një fotografi që tregon pamjen tuaj aktuale; 

• një vendim për lejimin e punësimit, të lëshuar nga Shërbimi Publik i Punësimit i Republikës 

Çeke në përputhje me Aktin e Punësimit; 

• nëse kërkohet, një ekstrakt nga regjistri penal dhe një dokument që vërteton se keni 

përmbushur kushtet e përcaktuara nga masat e përkohshme të Ministrisë së Shëndetësisë të 

Republikës Çeke për parandalimin e përhapjes së sëmundjeve infektive. 

Duhet të dorëzohen dokumentet origjinale ose kopjet e vërtetuara zyrtarisht. Dokumentet e udhëtimit 

duhet të dorëzohen në versionin origjinal. Të gjitha dokumentet e paraqitura në gjuhë të huaja duhet të 

dorëzohen në versionin e tyre origjinal dhe me një përkthim të certifikuar zyrtarisht në gjuhën çeke. 

Nëse keni aplikuar për Kartën e Punonjësit jashtë vendit dhe aplikimi është miratuar, Ambasada e 

Republikës Çeke do të lëshojë një vizë për një qëndrim mbi 90 ditë me qëllim marrjen e Kartës së 

Punonjësit në dokumentin tuaj të udhëtimit. Në mënyrë të ngjashme, nëse keni aplikuar për Vizën e 

Punës Speciale dhe aplikimi është miratuar, Ambasada përkatëse do të lëshojë një afishe për vizë. 

Përpara lëshimit të një Karte Punonjësi ose një Vize Speciale, ju kërkohet të paraqisni një dokument 

sigurimi mjekësor të udhëtimit dhe, sipas kërkesës, vërtetimin e pagesës së primit të sigurimit. Ju duhet 

ta paraqisni këtë dokument direkt në Ambasadë. Sigurimi mjekësor i udhëtimit duhet të jetë i vlefshëm 

vetëm për periudhën nga data e hyrjes në territorin e Republikës Çeke deri në kohën kur mbulimi 

publik i sigurimit shëndetësor do të zbatohet për ju. 

Me të mbërritur në Republikën Çeke m njëe Kartë Punësimi duhet të vizitoni një zyrë përkatëse të 

Ministrisë së Brendshme për të siguruar të dhënat biometrike që janë të nevojshme për prodhimin e 

kartës të punonjësit. Ju do të merrni një “Vërtetim për respektimin e kushteve për lëshimin e kartelës 

së punonjësit” në zyrën e Ministrisë. Me këtë certifikatë mund të punësoheni nga data e lëshimit të 

certifikatës deri në datën e përfundimit të procedurës mbi aplikimin (lëshimi i kartës biometrike). 

Vlefshmëria e lejeve dhe rinovimi: Karta e Punonjësit zakonisht lëshohet për kohëzgjatjen e 

punësimit, por jo më shumë se 2 vjet, me një mundësi për ta rinovuar vazhdimisht vlefshmërinë e saj. 

Për një punë të kryer me leje punësimi, Karta e Punonjësit lëshohet për vlefshmërinë e lejes së 

punësimit.  Aplikimi për zgjatjen e vlefshmërisë së Kartës së Punonjësit duhet të dorëzohet në territorin 

e Republikës Çeke në zyrën e Ministrisë së Brendshme. Ju duhet ta paraqisni këtë kërkesë më së voni 

përpara skadimit të Vlefshmërisë së Kartës së mëparshme të Punonjësit, por jo më shpejt se 120 ditë 

para skadimit të vlefshmërisë së saj 

Viza e Punës Speciale mund të lëshohet me vlefshmëri jo më të gjatë se një vit. Viza e Punës Speciale 

nuk mund të rinovohet. 

Ankesat 

Ju mund të apeloni refuzimin e lëshimit të Kartës së Punonjësit duke kërkuar që Ministria e Brendshme 

të rivlerësojë kërkesën tuaj brenda 15 ditëve nga marrja e vendimit origjinal. Një komision i posaçëm 

pranë Ministrisë së Brendshme do të shqyrtojë dhe do të vendosë për kërkesën. 

Të Drejtat 

Ndryshimi i vendit të punës : jeni të detyruar të njoftoni Departamentin e Politikës së Azilit dhe 

Migracionit të Ministrisë së Brendshme për ndryshimin e punëdhënësit, ndryshimin e vendit të punës 

ose situatën në të cilën ndodheni.  

Papunësia: Nëse ndërpritet marrëdhënia e punës  dhe keni një Kartë Punonjësi, keni të drejtë të gjeni 

një punëdhënës të ri dhe të njoftoni ndryshimin e punëdhënësit. Nëse ndryshimi njoftohet pas 

përfundimit të punës së parë, duhet të bëhet njoftim jo më vonë se 60 ditë nga përfundimi i 

marrëdhënies. Në të kundërtën, Kartës së Punonjësit do t'i ndërpritet vlefshmëria.  

Mbajtësi i Kartës së Punonjësit i cili ka akses të lirë në tregun e punës duhet të njoftojë ndryshimin jo 

më vonë se 3 ditë pune nga dita e ndryshimit. 

Ndryshimi i statusit : jeni të detyruar të aplikoni në Ministrinë e Brendshme për një leje të re 

qëndrimi afatgjatë.  

Bashkimi Familjar: Familjarët tuaj, nëse jeni mbajtës i Kartës së Punonjësit,  kanë të drejtë të 

aplikojnë në Ministrinë e Brendshme të Republikës Çeke për lëshimin e lejes së qëndrimit afatgjatë me 

qëllim bashkimin familjar. Nëse anëtarët e familjes nuk banonjë në territorin e Republikës Çeke, aplikimi 

duhet të dorëzohet në Ambasadën e Republikës Çeke të shtetit ku jetojnë.  

Qëndrimi afatgjatë: Statusi i një rezidenti afatgjatë të BE-së mund të jepet pas pesë vitesh qëndrimi 

të vazhdueshëm në Republikën Çeke, me kusht që të mos jeni problem për rendin publik ose të mos 

kërcënoni sigurinë publike në asnjë shtet anëtar të Bashkimit Evropian.  

Kategoria : Punonjës me kualifikim të lartë 

Kushtet 

Për të punuar në territorin e Republikës Çeke, duhet të keni: 

• Kartën e Punonjësit (leje qëndrimi afatgjatë që i jep të drejtën mbajtësit të saj të qëndrojë në 

territorin e Republikës Çeke për më shumë se tre muaj dhe, njëkohësisht, të punojë); ose 

• Një Kartë Blu që është një status i veçantë rezidencial i krijuar për një qëndrim afatgjatë që 

përfshin kryerjen e një pune me kualifikim të lartë. Arsimi universitar i kryer siç duhet ose arsimi i lartë 

profesional, kohëzgjatja e të cilit ishte të paktën 3 vjet, konsiderohet të jetë një nivel i lartë aftësish. 

Karta blu i jep të drejtën një shtetasi të një vendi të tretë të qëndrojë në territorin e Republikës Çeke 

për më shumë se tre muaj dhe, njëkohësisht, të punojë në pozicionin e punës për të cilin është lëshuar 

kjo kartë. Vendi i lirë i punës për të cilin mund të bëhet një aplikim për kartën blu duhet të vijë nga 

databaza e vendeve të lira të kartës blu të BE-së , e cila gjendet në portalin e punësimit të Ministrisë së 

Punës dhe Çështjeve Sociale të Republikës Çeke. 

Procedurat 

Për të punuar si punonjës me kualifikim të lartë duhet të paraqisni kërkesën për lëshimin e kartës blu. 

Megjithatë, pozicioni i punës duhet të jetë i hapur për shtetasit e vendeve të treta jo të BE-së. Aplikimi 

për lëshimin e Kartës Blu duhet të dorëzohet personalisht në Ambasadën e Republikës Çeke të vendit 

tuaj.  

Nëse jetoni në territorin e Republikës Çeke bazuar në një vizë afatgjatë ose një leje qëndrimi afatgjatë 

për një qëllim tjetër ose jeni mbajtës i kartës blu të lëshuar nga një shtet tjetër anëtar i Bashkimi 

Evropian keni të drejtë të paraqisni aplikimin edhe në territorin e Republikës Çeke në zyrën e Ministrisë 

së Brendshme. 

Dokumentet e kërkuara 

Për të marrë Kartën Blu, duhet të dorëzoni: 

• një dokument udhëtimi të vlefshëm; 

• një dokument që konfirmon disponueshmërinë e akomodimit; 

• një fotografi që tregon pamjen aktuale; 

• një kontratë pune për kryerjen e një pune që kërkon një nivel të lartë aftësish për një 

periudhë të paktën njëvjeçare dhe për orarin javor të punës të përcaktuar me ligj; kontrata 

duhet të përmbajë gjithashtu shumën e pagës bruto mujore ose vjetore të rënë dakord të 

barabartë me të paktën 1.5 herë të pagës mesatare bruto vjetore të deklaruar në një njoftim 

të Ministrisë së Punës dhe Çështjeve Sociale; 

• dokumente që konfirmojnë nivelin e lartë të aftësive (p.sh. dokumente për arsimin e arritur); 

• në rast të një pune të rregulluar, kërkohet një dokument që konfirmon pajtueshmërinë me 

kushtet për kryerjen e një pune të tillë; 

• nëse kërkohet, një ekstrakt nga regjistri penal; dhe 

• një dokument që vërteton se keni përmbushur kushtet e përcaktuara nga masat e 

përkohshme të Ministrisë së Shëndetësisë të Republikës Çeke për parandalimin e përhapjes 

së sëmundjeve infektive. 

•  Nëse keni aplikuar për lëshimin e Kartës Blu në Ambasadën e Republikës Çeke jashtë 

vendit dhe aplikimi është miratuar, duhet të paraqisni një dokument sigurimi mjekësor të 

udhëtimit dhe të pagesës së sigurimit. Ky dokument dorëzohet direkt në Ambasadë. Nëse 

aplikimi është paraqitur në territorin e Republikës Çeke, jeni të detyruar ta dorëzoni këtë 

dëshmi menjëherë (në momentin e paraqitjes së kërkesës). 

Kohëzgjatja e vlefshmërisë së lejes unike: Karta Blu lëshohet me një periudhë vlefshmërie që 

është 3 muaj më e gjatë se periudha kohore për të cilën është lidhur kontrata e punës. Periudha 

maksimale e vlefshmërisë së saj është 2 vjet. Vlefshmëria e Kartës Blu mund të rinovohet në mënyrë të 

përsëritur. Aplikimi për zgjatjen e vlefshmërisë së tij duhet të depozitohet në territorin e Republikës 

Çeke në zyrën e Ministrisë së Brendshme. Ju keni të drejtë të paraqisni aplikimin më së voni përpara 

skadimit të vlefshmërisë së kartës blu të mëparshme, por jo më shpejt se 120 ditë përpara skadimit të 

vlefshmërisë së saj. 

Ankesat: Ju mund të apeloni refuzimin e lëshimit të Kartës Blu duke kërkuar që Ministria e Brendshme 

të rivlerësojë kërkesën e tij/saj brenda 15 ditëve nga marrja e vendimit origjinal. Një komision i posaçëm 

pranë Ministrisë së Brendshme do ta shqyrtojë dhe do të vendosë për këtë kërkesë. 

Të Drejtat 

Ndryshimi i vendit të punës : Gjatë 2 viteve të para të qëndrimit në territorin e Republikës Çeke, 

këto ndryshime i nënshtrohen miratimit paraprak të Ministrisë së Brendshme. Pas kësaj periudhe 

ndryshimet duhet të raportohen në Ministrinë e Brendshme të Republikës Çeke vetëm brenda 3 ditëve  

Papunësia: Nëse ndërpritet marrëdhënia e punës gjatë periudhës së vlefshmërisë së Kartës Blu, jeni të  

detyruar ta raportoni këtë fakt në Ministrinë e Brendshme të Republikës Çeke brenda 3 ditëve. 

Ndyshimi i statusit: Nëse synoni të qëndroni në territor për një qëllim tjetër nga ai për të cilin 

dhënë leja jeni të detyruar të aplikoni në Ministrinë e Brendshme për një leje të re qëndrimi afatgjatë.  

Nëse synoni të qëndroni në territorin e Republikës Çeke për qëllime biznesi është e mundur të 

paraqisni kërkesën nëse keni jetuar në territor për më shumë se 5 vjet. 

Bashkimi Familjar:Familjarët tuaj, nëse jeni mbajtës i Kartës së Punonjësit,  kanë të drejtë të aplikojnë 

në Ministrinë e Brendshme të Republikës Çeke për lëshimin e lejes së qëndrimit afatgjatë me qëllim 

bashkimin familjar. Nëse anëtarët e familjes nuk banonjë në territorin e Republikës Çeke, aplikimi duhet 

të dorëzohet në Ambasadën e Republikës Çeke të shtetit ku jetojnë.  

 

Kategoria : I vetëpunësuar  

Kushtet  

Për t'u vetëpunësuar në Çeki ju duhet: 

• një licencë biznesi  

• një vizë për qëndrim mbi 90 ditë. një vizë afatgjatë) për qëllime biznesi; dhe 

• një leje qëndrimi afatgjatë për qëllime biznesi. 

Procedurat 

Aplikimi për vizë afatgjatë për qëllime biznesi duhet të dorëzohet personalisht në Ambasadën e 

Republikës Çeke të vendti tuaj. Ju keni të drejtë të paraqisni kërkesën në Ambasadën e Republikës Çeke 

në shtetin e të cilit jeni shtetas, ose që ka lëshuar dokumentin tuaj të udhëtimit ose në shtetin ku keni 

leje qëndrimi afatgjatë ose të përhershëm. Aplikimi duhet të dorëzohet në një formë të përshtatshme. 

Paraqitja e aplikimit dorëzohet bashkë me tarifën administrative, përgjithësisht në valutë të huaj. 

Aplikimi për leje qëndrimi afatgjatë për qëllime biznesi duhet të dorëzohet personalisht në territorin e 

Republikës Çeke në zyrën e Ministrisë së Brendshme. Nuk ka asnjë mundësi për të aplikuar për këtë lloj 

leje qëndrimi afatgjatë jashtë vendit (në Ambasadën e Republikës Çeke) në këtë rast. Aplikimi mund të 

depozitohet nëse banoni në territorin e Republikës Çeke bazuar në një vizë afatgjatë për të njëjtin 

qëllim dhe, njëkohësisht, synoni të jetoni përkohësisht në Republikën Çeke për më shumë se një vit ( 

përfshirë vizën e mëparshme afatgjatë). Kërkesa për një leje qëndrimi afatgjatë për qëllime biznesi duhet 

të depozitohet në një formë të përshtatshme. Paraqitja e aplikimit dorëzohet bashkë me tarifën 

administrative, përgjithësisht në valutë të huaj. 

Dokumentet e kërkuara 

Për të marrë vizën afatgjatë për qëllime biznesi, duhet: 

• një dokument udhëtimi të vlefshëm; 

• një dokument që konfirmon disponueshmërinë e akomodimit; 

• një fotografi që tregon pamjen tuaj aktuale; 

• një dokument për qëllimin e qëndrimit (një dokument që konfirmon hyrjen në regjistrin 

përkatës të biznesit, listën ose regjistrimin, etj.); 

• mjete të mjaftueshme financiare; 

• nëse kërkohet, një ekstrakt nga regjistri penal dhe 

• një dokument që vërteton se keni përmbushur kushtet e përcaktuara nga masat e 

përkohshme të Ministrisë së Shëndetësisë të Republikës Çeke për parandalimin e përhapjes 

së sëmundjeve infektive. 

Për të marrë lejen e qëndrimit afatgjatë për qëllime biznesi, duhet: 

• një dokument udhëtimi të vlefshëm; 

• një dokument që konfirmon disponimin  e akomodimit; 

• një fotografi që tregon pamjen tuaj aktuale; 

• mjete të mjaftueshme financiare; 

• një dokument për qëllimin e qëndrimit (një dokument që konfirmon hyrjen në regjistrin, 

listën ose regjistrin përkatës të biznesit; etj.); 

• një vërtetim për mos ekzistencën e detyrimeve të prapambetura (p.sh. që vërteton se nuk 

keni borxhe të regjistruara nga Administrata Financiare, Administrata Doganore, Kompania e 

Sigurimeve Shëndetësore dhe Administrata e Sigurimeve Shoqërore); 

• nëse kërkohet, një vlerësim tatimor mbi të ardhurat; 

• nëse kërkohet, një ekstrakt nga regjistri penal dhe 

• një dokument që vërteton i plotëson kushtet e përcaktuara nga masat e përkohshme të 

Ministrisë së Shëndetësisë të Republikës Çeke për parandalimin e përhapjes së sëmundjeve 

infektive; 

• një dokument mbi sigurimin mjekësor të udhëtimit. 

Kohëzgjatja e vlefshmërisë së lejes dhe rinovimi : Viza afatgjatë për qëllime biznesi zakonisht 

lëshohet për një kohëzgjatje jo më të gjatë se një vit. Leja e qëndrimit afatgjatë për qëllime biznesi mund 

të lëshohet me kohëzgjatje deri në 2 vjet. Vlefshmëria e vizës afatgjatë për qëllime biznesi mund të 

rinovohet në mënyrë të përsëritur me kusht që i njëjti qëllim qëndrimi të mbetet i njëjte, por për një 

periudhë maksimale prej një viti (d.m.th. një periudhë vlefshmërie aktuale dhe një periudhë vlefshmërie 

të zgjatur nuk mund të jetë më shumë se një vit së bashku). 

Aplikimi për zgjatjen e vlefshmërisë së vizës afatgjatë duhet të dorëzohet në territorin e Republikës 

Çeke në zyrën e Ministrisë së Brendshme. Aplikimi duhet të dorëzohet më së voni përpara skadimit të 

periudhës së vlefshmërisë së vizës për qëndrim afatgjatë, por jo më herët se 90 ditë para skadimit të 

kësaj periudhe. 

Vlefshmëria e lejes së qëndrimit afatgjatë për qëllime biznesi mund të rinovohet deri në 2 vjet në 

mënyrë të përsëritur. Kërkesa për zgjatjen e vlefshmërisë së kësaj leje qëndrimi duhet të bëhet në 

territorin e Republikës Çeke (në zyrën e Ministrisë së Brendshme). Aplikimi duhet të dorëzohet jo më 

vonë se skadimi i vlefshmërisë së lejes së mëparshme të qëndrimit, por jo më shpejt se 120 ditë përpara 

skadimit të vlefshmërisë së saj. 

Ankesat: Në rast se viza afatgjatë refuzohet, ju mund t'i kërkoni Ministrisë së Brendshme të 

Republikës Çeke për një shqyrtim të ri të arsyeve të refuzimit të vizës brenda 15 ditëve nga data në të 

cilën keni marrë njoftimin se viza juaj është refuzuar. Kërkesa për shqyrtimin e ri të arsyeve duhet të 

përmbajë informacionin mbi personin që paraqet kërkesën dhe pse ky person e konsideron vendimin të 

jetë në kundërshtim me ligjet dhe rregulloret ose pse vendimi ose procedura që i paraprin nxjerrjes së 

vendimit konsiderohet si e pasaktë. Kjo kërkesë nuk mund të dorëzohet për fakte që nuk janë 

evidentuar apo deklaruar në aplikimin për vizë. 

Të Drejtat 

Ndryshimi i aktivitetit: Licencat dhe koncesionet e biznesit jepen për një biznes apo aktivitet të 

caktuar. Kështu, nëse dëshironi të ndryshoni llojin e veprimtarisë së biznesit, jeni të detyruar të merrni 

një licencë të re biznesi ose një koncesion nga një zyrë licencimi tregtie.  

Ndryshimi i statusit: Nëse jeni mbajtës i vizës afatgjatë për qëllime biznesi dhe synoni të qëndroni në 

territori për një qëllim tjetër, duhet të aplikoni për lëshimin e një vize të re afatgjatë për qëllimin e 

kërkuar. Aplikimi duhet të dorëzohet në Ambasadën e Republikës Çeke jashtë vendit. Nëse jeni mbajtës 

i lejes së qëndrimit afatgjatë në territorin e Republikës Çeke dhe synoni të qëndroni në territor për një 

qëllim tjetër nga ai për të cilin i është dhënë leja, jeni të detyruar të aplikon pranë Ministrisë së 

Brendshme për një leje të re qëndrimi afatgjatë.  

Bashkimi familjar: Anëtarët e familjes kanë të drejtë të aplikojnë për një vizë për një qëndrim mbi 90 

ditë (një vizë afatgjatë) për qëllime familjare. Ky aplikim duhet të depozitohet në Ambasadën e 

Republikës Çeke jashtë vendit. 

 

Kategoria: Punëtor Sezonal  

Kushtet  

Nëse dëshironi të punoni si punëtor sezonal në Çeki ju duhet: 

• një vizë për një qëndrim mbi 90 ditë (një vizë afatgjatë) për qëllime të punës sezonale.  viza 

afatgjatë lëshohet për një periudhë jo më të gjatë se 6 muaj. 

Nuk ka mundësi për të marrë një leje qëndrimi afatgjatë për qëllime të punës sezonale. Në vend të 

kësaj, një shtetas i një vendi të tretë mund të marrë Kartën e Punonjësit. 

Procedurat: Aplikimi për një vizë afatshkurtër për qëllime të punës sezonale duhet të dorëzohet në 

Ambasadën e Republikës Çeke të vendit tuaj. Lëshimi i vizave afatshkurtra është plotësisht nën 

autoritetin e Ministrisë së Punëve të Jashtme të Republikës Çeke.  Aplikimi duhet të dorëzohet në një 

formë të përshtatshme. Paraqitja e aplikimit dorëzohet bashkë me tarifën administrative, përgjithësisht 

në valutë të huaj. 

Dokumentet e kërkuara 

Për të marrë vizën afatgjatë për punë sezonale, duhet të paraqisni: 

• një dokument udhëtimi të vlefshëm; 

• një fotografi që tregon pamjen tuaj aktuale; 

• nëse kërkohet, një ekstrakt nga regjistri penal dhe 

• një dokument që vërteton se i plotësoni kushtet e përcaktuara nga masat e përkohshme të 

Ministrisë së Shëndetësisë të Republikës Çeke për parandalimin e përhapjes së sëmundjeve 

infektive; 

• një leje punësimi; ose 

• një numër reference të aplikimit për këtë leje dhe në cilën degë rajonale të Zyrës së Punës të 

Republikës Çeke është depozituar aplikimi për këtë leje; 

• një dokument që konfirmon disponueshmërinë e akomodimit; 

• certifikatën e punëdhënësit në lidhje me shumën e pagës, pagës ose shpërblimit të rënë 

dakord, nëse strehimi i shtetasit të vendit të tretë sigurohet ose rregullohet nga 

punëdhënësi. 

• një dokument sigurimi mjekësor të udhëtimit dhe, sipas kërkesës, një vërtetim të pagesës së 

primit të sigurimit.  

Kohëzgjatja e vlefshmërisë dhe rinovimi: Viza afatgjatë për qëllime të punës sezonale zakonisht 

jepet me kohëzgjatjen e punësimit, për një periudhë jo më të gjatë se 6 muaj.Periudha e vlefshmërisë së 

një vize afatgjatë për qëllime pune sezonale që nuk i kalon 6 muaj mund të rinovohet në mënyrë të 

përsëritur me kusht që i njëjti qëllim qëndrimi të mbetet i njëjtë, por për një periudhë maksimale prej 6 

muajsh. Aplikimi për zgjatjen e vlefshmërisë së kësaj vize duhet të dorëzohet në territorin e Republikës 

Çeke në zyrën e Ministrisë së Brendshme. Aplikimi duhet të dorëzohet më së voni përpara skadimit të 

periudhës së vlefshmërisë së vizës për qëndrim afatgjatë, por jo më herët se 90 ditë para skadimit të 

kësaj periudhe. 

Të Drejtat 

Ndryshimi i vendit të punës: Nëse një mbajtës i një vize afatgjatë do të ndryshojë punëdhënësin ose 

pozicionin e punës, ai/ajo do të jetë i detyruar të aplikojë në Zyrën përkatëse të Punës për lëshimin e 

një leje të re pune. 

Ndryshimi i statusit:Ju nuk keni të drejtë të ndryshoni qëllimin e vizës suaj. Nëse dëshironi të 

ndryshoni qëllimin e qëndrimit tuaj, duhet të paraqisni një kërkesë për lëshimin e një vize të re afatgjatë. 

Ky aplikim duhet të depozitohet në Ambasadën e Republikës Çeke jashtë vendit. 

Bashkimi Familjar: Anëtarët e familjes kanë të drejtë të aplikojnë për vizë për qëndrim mbi 90 ditë 

(vizë afatgjatë) edhe për qëllime familjare. Ky aplikim duhet të depozitohet në Ambasadën e Republikës 

Çeke jashtë vendit. 

 

III. EMIGRIMI NË REPUBLIKËN ÇEKE PËR ARSYE TË BASHKIMIT FAMILJAR  

Kategoria: Bashkim familjar 

Kushtet :  

Nëse jeni mbajtës i një leje qëndrimi afatgjatë të vlefshme në territorin e Republikës Çeke ose mbajtës i 

një leje qëndrimi të përhershme dhe keni jetuar në territorin e Republikës Çeke për të paktën 15 vjet, 

ose nëse jeni mbajtës i kartës së punonjësit dhe keni jetuar në territorin e Republikës Çeke të paktën 6 

muaj dhe nëse anëtarët e familjes suaj synojnë të jetojnë në territorin e Republikës Çeke së bashku me 

ju kanë të drejtë të aplikojnë për bashkim familjar. 

Sipas ligjit, familjarë të këtij shtetasi të vendit të tretë konsiderohen: 

• bashkëshorti ( përfshirë partnerin e regjistruar); 

• fëmijë të mitur ose fëmijë të rritur në ngarkim të atyre shtetasve të vendeve të treta të 

bashkëshortit të tij/saj; 

• fëmijë të mitur nën kujdesin e një shtetasi të një vendi të tretë; 

• të afërmit e vetmuar më të vjetër se 65 vjeç ose të afërmit në ngarkim që janë nën 

mbikëqyrjen e një shtetasi të një vendi të tretë për arsye shëndetësore. 

Procedurat:  

Kërkesa për lëshimin e një leje qëndrimi afatgjatë për qëllim të bashkimit familjar duhet të dorëzohet në 

Ambasadën e Republikës Çeke të vendit ku jeton familjari. Aplikimi duhet të dorëzohet në një formë të 

përshtatshme. Paraqitja e aplikimit dorëzohet bashkë me tarifën administrative, përgjithësisht në valutë 

të huaj. 

Dokumentet e kërkuara 

Për të marrë një leje qëndrimi afatgjatë për qëllim të bashkimit familjar, familjari juaj duhet të paraqesë: 

• një dokument udhëtimi të vlefshëm; 

• një dokument që konfirmon disponueshmërinë e akomodimit; 

• një fotografi që tregon pamjen tuaj aktuale; 

• një dëshmi e ekzistencës së marrëdhënieve familjare; 

• nëse kërkohet, një pëlqim prindëror; 

• një dokument që vërteton se të ardhurat totale mujore të familjes pas ribashkimit nuk do të 

jenë më të ulëta se shuma e minimumit jetik të të gjithë anëtarëve të familjes dhe 

• shuma më e lartë e kostove normative për strehimin, të cilën mund ta vërtetoni në mënyrë 

të besueshme si një shumë e kostove të arsyeshme të justifikuara për strehimin e familjes; 

• deklarata e detyrimit të lirimit të sekretit të zyrës së tatimeve, në gamën e plotë të të 

dhënave, për të verifikuar të ardhurat totale mujore të familjes;  

• nëse keni paraqitur dokumentin për kërkesën e të ardhurave të anëtarit të familjes, jeni i 

detyruar të paraqisni edhe deklaratën e lirimit të detyrimit të fshehtësisë. 

• nëse kërkohet, një ekstrakt nga regjistri penal dhe një dokument që vërteton se keni 

përmbushur kushtet e përcaktuara nga masat e përkohshme të Ministrisë së Shëndetësisë të 

Republikës Çeke për parandalimin e përhapjes së sëmundjeve infektive. 

Kohëzgjatja e vlefshmërisë së lejeve dhe rinovimi: Një leje qëndrimi afatgjatë për qëllime 

bashkimi familjar do të lëshohet për një periudhë që korrespondon me vlefshmërinë e lejes së qëndrimit 

të lëshuar për personin me të cilin do të ribashkoheni, por jo më pak se 1 vit ose 2 vjet në rastin e 

bashkimit familjar me një mbajtës të një leje qëndrimi të përhershme në territorin e Republikës Çeke. 

Vlefshmëria e një leje qëndrimi afatgjatë për qëllime bashkimi familjar mund të rinovohet në mënyrë të 

përsëritur. Kërkesa për zgjatjen e vlefshmërisë së kësaj leje qëndrimi duhet të depozitohet në territorin 

e Republikës Çeke në zyrën e Ministrisë së Brendshme, më së voni përpara skadimit të vlefshmërisë së 

lejes së mëparshme, por jo më shpejt se 120 ditë para skadimit të saj. 

Ankesat: Ju mund të apeloni refuzimin e lëshimit të lejes së qëndrimit afatgjatë duke kërkuar që 

Ministria e Brendshme të rivlerësojë kërkesën brenda 15 ditëve nga marrja e vendimit. Një komision i 

posaçëm pranë Ministrisë së Brendshme do të shqyrtojë dhe do të vendosë për kërkesën. 

Të drejtat 

Akses në punësim: Një shtetas i një vendi të tretë që banon në territorin e Republikës Çeke në bazë 

të një leje qëndrimi afatgjatë të vlefshme për qëllim të bashkimit familjar ka të drejtë të punojë pa 

ndonjë leje të veçantë.  

Ndryshimi i punës: Në kuadër të aksesit të lirë të një mbajtësi të kësaj leje qëndrimi në tregun e 

punës në territorin e Republikës Çeke nuk ka kufizime për ndryshimin e punësimit. 

Aksesi në arsim:Një shtetas i një vendi të tretë, i cili banon në territorin e Republikës Çeke, në bazë 

të një leje qëndrimi afatgjatë për qëllim të bashkimit familjar, nuk është i kufizuar në aksesin në arsim. 

Ndryshimi i statusit: Një individ mbajtës i një leje qëndrimi afatgjatë në territorin e Republikës Çeke 

( përfshirë lejen e qëndrimit afatgjatë për qëllim të bashkimit familjar ), synon të qëndrojë në territor 

për një qëllim tjetër, është i detyruar të aplikojë në Ministrinë e Brendshme për një leje të re qëndrimi 

afatgjatë. 

IV. EMIGRIM PER ARSYE STUDIMI DHE KËRKIMI SHKENCOR 

Kategoria: Student 

Në rast studimesh, ju duhet të merrni një vizë afatgjatë ose një leje qëndrimi afatgjatë. Ju duhet të 

pranoheni nga një shkollë e mesme, universitet ose një institucion i njohur përpara se të aplikoni në 

ambasadë. 

Studimet nënkuptojnë: 

• arsimin e mesëm të ofruar në shkollat e mesme të regjistruara në Regjistrin e shkollave dhe 

objekteve shkollore; 

• përgatitja profesionale për studime sipas një programi studimi të akredituar të një institucioni 

të arsimit të lartë të organizuar nga një institucion i arsimit të lartë, ose pjesëmarrja në një 

kurs formimi gjuhësor dhe profesional të organizuar në kuadër të një programi të Bashkimit 

Evropian ose në përputhje me një marrëveshje ndërkombëtare; 

• bursë e ndjekur në bazë të marrëveshjeve ndërkombëtare të vlefshme të drejtuara nga 

Ministria e Arsimit, Rinisë dhe Sporteve ose një program bursash të Bashkimit Evropian ose 

në bazë të një vendimi të qeveria e Republikës Çeke; 

• formimi profesional që synon marrjen e përvojës praktike, maksimumi pesë vjet pas 

diplomimit në një institucion të arsimit të lartë; 

• trajnimi profesional dhe shërbimi vullnetar i të rinjve nga 18 deri në 25 vjeç, me qëllim 

marrjen e përvojës praktike dhe profesionale; 

• shkëmbimin e përvojës dhe studimeve të personave përgjegjës për edukimin dhe zhvillimin e 

burimeve njerëzore, me kusht që këto veprimtari të kryhen në bazë të programeve ose 

nismave të Bashkimit Evropian ose sipas Marrëveshjeve Ndërkombëtare. 

Procedurat: 

Ju duhet të aplikoni për një vizë afatgjatë ose një leje qëndrimi afatgjatë në ambasadën e vendit tuaj. Ju 

mund të aplikoni për një leje qëndrimi afatgjatë për qëllime studimi në territor, nëse tashmë jeni duke 

qëndruar në Republikën Çeke me një vizë afatgjatë për të njëjtin qëllim. 

Dokumentet e kërkuara: 

Për të marrë një vizë afatgjatë për qëllime studimi, duhet të paraqisni sa vijon: 

• dokument udhëtimi; 

• një dokument që konfirmon qëllimin e qëndrimit tuaj në territor – p.sh. letra e pranimit nga 

një universitet ose institucion arsimor; 

• dëshmi e burimeve të mjaftueshme financiare për të mbuluar shpenzimet tuaja të jetesës dhe 

kthimin; 

• dëshmi e akomodimit; 

• një deklaratë pëlqimi nga prindërit tuaj nëse jeni i mitur; 

• fotografi; 

• vërtetim që nuk keni histori kriminale dhe një raport mjekësor që vërteton se nuk vuani nga 

ndonjë sëmundje serioze – sipas kërkesës. 

Për të marrë një leje qëndrimi afatgjatë për qëllime studimi, duhet të tregoni: 

• dokument udhëtimi; 

• një dokument që konfirmon qëllimin e qëndrimit tuaj në territor – p.sh. letra e pranimit nga 

një universitet ose institucion arsimor; 

• dëshmi e burimeve të mjaftueshme financiare për të mbuluar shpenzimet tuaja të jetesës dhe 

kthimin, (nëse është e aplikueshme një dokument që vërteton angazhimin e një autoriteti 

shtetëror ose të një personi juridik për të mbuluar qëndrimin tuaj, një marrëveshje për 

ndarjen e një granti të marrë sipas një marrëveshjeje ndërkombëtare që Republika Çeke 

është palë, një dokument që thotë se shpenzimet për qëndrimin tuaj paguhen nga një 

organizatë vendase pritëse etj.); 

• dëshmi e akomodimit; 

• një deklaratë pëlqimi nga prindërit tuaj nëse jeni i mitur; 

• fotografi  

• vërtetim që nuk keni histori kriminale dhe një raport mjekësor që vërteton se nuk vuani nga 

ndonjë sëmundje serioze – sipas kërkesës. 

Kërkesa të mëtejshme 

Për të marrë një vizë afatgjatë për qëllime studimi duhet të paraqisni vërtetimin e sigurimit mjekësor të 

udhëtimit. 

Nëse ju jepet viza afatgjatë, duhet të raportoni vendbanimin tuaj në Policinë e Jashtme brenda tre ditësh 

nga mbërritja juaj në Republikën Çeke duke plotësuar një kartë regjistrimi, duke paraqitur dokumentin 

tuaj të udhëtimit dhe vërtetimin e sigurimit mjekësor të udhëtimit. Ju gjithashtu mund ta bëni këtë në 

zyrën e Ministrisë së Brendshme. 

Nëse do t'ju jepet leja e qëndrimit afatgjatë, duhet të paraqiteni personalisht në Ministrinë e Brendshme 

brenda 3 ditësh pas mbërritjes për të dhënë të dhënat tuaja biometrike. 

Ju jeni të detyruar të merrni kartën e lejes së qëndrimit afatgjatë brenda afatit të caktuar nga Ministria e 

Brendshme, por jo më vonë se 60 ditë pas marrjes së të dhënave tuaja biometrike. 

Mos respektimi i këtyre detyrave sjell detyrimin e Ministrisë së Brendshme për të ndërprerë 

procedurën (refuzimin e kërkesës për leje qëndrimi afatgjatë). 

Kohëzgjatja e vlefshmërisë së lejeve dhe rinovimi 

• Një vizë afatgjatë lëshohet për një periudhë maksimale prej një viti. 

• Leja e qëndrimit afatgjatë studentor jepet për një periudhë maksimale prej një viti dhe është 

e rinovueshme. 

Ankesat: Ju mund të apeloni një refuzim të lëshimit të një vize afatgjatë duke kërkuar nga Ministria e 

Brendshme të rivlerësojë kërkesën tuaj brenda 15 ditësh nga vendimi fillestar. Një komision i posaçëm 

pranë Ministrisë së Brendshme do të shqyrtojë dhe vendosë për kërkesën tuaj. Ankimi për lejen e 

qëndrimit afatgjatë për qëllime studimi i bëhet fillimisht Komisionit të Posaçëm pranë Ministrisë së 

Brendshme. Nëse kjo dështon, ju mund të bëni një apel të mëtejshëm në një gjykatë administrative. 

Të drejtat: 

Punësimi gjatë studimeve: Ju lejohet të punoni gjatë studimeve,  

Ndryshimi i statusit: Ju mund të ndryshoni qëllimin e lejes suaj të qëndrimit afatgjatë nëse plotësohen 

kushtet. Një aplikim brenda vendit duhet të depozitohet pranë autoriteteve kompetente përkatëse. 

Qëndrimi afatgjatë: Statusi i qëndrimit të përhershëm mund të jepet pas pesë vitesh qëndrimi të 

vazhdueshëm në Republikën Çeke. Periudha e qëndrimit në territor për qëllime studimi llogaritet me 

gjysmën. 

Ju do të siguroni: 

• dokument udhëtimi ; 

• të ardhura të mjaftueshme për të mbështetur veten dhe familjen tuaj; 

• dëshmi e mungesës së historisë kriminale nëse është e nevojshme; 

• akomodimi ;  

• njohuritë e nevojshme të gjuhës çeke . 

Kërkesat për leje qëndrimi të përhershme depozitohen pranë zyrave përkatëse të Ministrisë së 

Brendshme 

Qëndrimi afatgjatë BE: Statusi i rezidentit afatgjatë të BE-së mund të jepet pas pesë vitesh qëndrimi të 

vazhdueshëm në Republikën Çeke, me kusht që të mos keni prishur seriozisht rendin publik ose të mos 

keni kërcënuar sigurinë publike të Republikës Çeke ose të ndonjë shteti tjetër anëtar të BE-së. 

Kohëzgjatja e qëndrimit për qëllime studimi llogaritet vetëm përgjysmë. Ky status përgjithësisht jepet 

njëkohësisht me një leje qëndrimi të përhershme, por mund të jepet edhe në një fazë të mëvonshme. 

 

Kategoria: Kërkues Shkencor  

Kushtet :  

Për të emigruar në Republikën Çeke si studiues, duhet të keni lidhur një marrëveshje pritëse me një 

institucion të akredituar për qëllimin e kryerjes së aktiviteteve kërkimore. Ju duhet të merrni një leje 

qëndrimi afatgjatë për qëllime kërkimi shkencor. 

Procedurat 

Ju duhet të aplikoni për një leje qëndrimi afatgjatë në ambasadën e vendit tuaj të origjinës 

Dokumentacioni i kërkuar 

Ju duhet të siguroni: 

• dokument udhëtimi; 

• marrëveshjen e pritjes të lidhur me institucionin kërkimor; 

• një deklaratë me shkrim nga institucioni pritës që thotë se do të mbulojë shpenzimet e 

kthimit ose shpenzimet pas skadimit të lejes suaj të qëndrimit; 

• dëshmi e mungesës së historisë kriminale dhe përmbushja e masave shëndetësore aktuale të 

përcaktuara nga Ministria e Shëndetësisë – sipas kërkesës. 

Kohëzgjatja e vlefshmërisë së lejes dhe rinovimi: Lejet e qëndrimit afatgjatë për qëllime kërkimi 

shkencor jepen për një periudhë maksimale prej dy vjetësh, të rinovueshme. 

Ankimi për lejen e qëndrimit afatgjatë për qëllime kërkimore shkencore i drejtohet fillimisht 

Komisionit të posaçëm të Ministrisë së Brendshme. Nëse kjo dështon, ju mund të bëni një ankim të 

mëtejshëm në një gjykatë administrative. 

Të drejtat: 

Ndryshimi i statusit: Ju mund të ndryshoni qëllimin e lejes suaj të qëndrimit afatgjatë nëse plotësohen 

kushtet. Një aplikim brenda vendit duhet të depozitohet pranë autoriteteve kompetente përkatëse. 

Statusi i qëndrimit të përhershëm mund të jepet pas pesë vitesh qëndrimi të vazhdueshëm në 

Republikën Çeke. Periudha e qëndrimit në territor për qëllime studimi llogaritet me gjysmën. 

Ju do të siguroni: 

• dokument udhëtimi ; 

• të ardhura të mjaftueshme për të mbështetur veten dhe familjen tuaj; 

• dëshmi e mungesës së historisë kriminale nëse është e nevojshme; 

• akomodimi ; dhe 

• njohuritë e nevojshme të gjuhës çeke . 

Kërkesat për leje qëndrimi të përhershme depozitohen pranë zyrave përkatëse të Ministrisë së 

Brendshme 

Qëndrimi afatgjatë 

Statusi i rezidentit afatgjatë të BE-së mund të jepet pas pesë vitesh qëndrimi të vazhdueshëm në 

Republikën Çeke, me kusht që të mos keni prishur seriozisht rendin publik ose të mos keni kërcënuar 

sigurinë publike të Republikës Çeke ose të ndonjë shteti tjetër anëtar të BE-së. Kohëzgjatja e qëndrimit 

për qëllime studimi llogaritet vetëm përgjysmë. Ky status përgjithësisht jepet njëkohësisht me një leje 

qëndrimi të përhershme, por mund të jepet edhe në një fazë të mëvonshme. 

 

V. EMIGRIMI PER ARSYE TE TJERA 

Kategoria : Praktikant/stazhier 

Nëse synoni të qëndroni në territorin e Republikës Çeke për një periudhë më të gjatë se 3 muaj si 

praktikant duhet të plotësoni kushtet:  

• të jeni mbajtës i një diplome më të lartë arsimimi; ose  

• të merrni pjesë në një aktivitet arsimor që mund të konsiderohet si studim dhe që të çon në 

një arsim të lartë dhe,  

• qëllimi i qëndrimit në territorin e Republikës Çeke duhet të jetë një program trajnimi për 

duke fituar njohuri, praktikë dhe përvojë në një mjedis profesional; 

• programi i trajnimit duhet të realizohet bazuar në një marrëveshje trajnimi me një subjekt 

pritës në territorin e Republikës Çeke. 

Procedurat: Aplikimi për lejen e qëndrimit afatgjatë për praktikë mund të depozitohet në Ambasadën 

e Republikës Çeke të vendit tuaj. Ju keni të drejtë të paraqisni kërkesën në Ambasadën e Republikës 

Çeke në shtetin e të cilit jeni shtetas, ose që ka lëshuar dokumentin tuaj të udhëtimit ose në shtetin ku 

keni leje qëndrimi afatgjatë ose të përhershëm. Aplikimi duhet të dorëzohet në një formë të 

përshtatshme. Paraqitja e aplikimit dorëzohet bashkë me tarifën administrative, përgjithësisht në valutë 

të huaj. Nëse aplikimi është depozituar në Ambasadën e Republikës Çeke dhe është miratuar, jeni të 

detyruar të paraqisni një vërtetim të sigurimit mjekësor të udhëtimit. Gjithashtu, duhet të paraqisni 

vërtetimin e pagesës së sigurimit sipas kërkesës. Nëse aplikimi është paraqitur në territorin e Republikës 

Çeke, një shtetas i një vendi të tretë është i detyruar ta dorëzojë këtë dëshmi menjëherë (në momentin 

e paraqitjes së kërkesës). 

 Me të mbërritur në Republikën Çeke, duhet të vizitoni personalisht një zyrë përkatëse të 

Ministrisë së Brendshme për të siguruar të dhënat biometrike që janë të nevojshme për prodhimin e 

kartës së qëndrimit. Më pas, karta e qëndrimit do të lëshohet brenda 60 ditëve. 

Dokumentet e kërkuara 

Për të marrë një leje qëndrimi afatgjatë për qëllime studimi (praktikë), të paraqisni: 

• një dokument udhëtimi të vlefshëm; 

• një dokument që konfirmon disponueshmërinë e akomodimit; 

• një fotografi që tregon pamjen tuaj aktuale; 

• mjete të mjaftueshme financiare; 

• nëse kërkohet, një ekstrakt nga regjistri penal dhe 

• një dokument që vërteton se i plotësoni kushtet e përcaktuara nga masat e përkohshme të 

Ministrisë së Shëndetësisë të Republikës Çeke për parandalimin e përhapjes së sëmundjeve 

infektive; 

• një dokument që konfirmon marrjen e një diplome të arsimit të lartë (p.sh. diplomë) ose një 

dëshmi që konfirmon se po ndiqni një kurs studimi që çon në një diplomë të arsimit të lartë 

(p.sh. një vërtetim për studimet); 

• një marrëveshje trajnimi me një subjekt pritës që konfirmon se praktika përbëhet nga 

përgatitje teorike dhe praktike dhe që plotëson kushtet e përcaktuara me ligj. 

Duhet të dorëzohen dokumentet origjinale ose kopjet e vërtetuara zyrtarisht. Dokumentet e udhëtimit 

duhet të dorëzohen në versionin origjinal. Të gjitha dokumentet e paraqitura në gjuhë të huaja duhet të 

dorëzohen në versionin e tyre origjinal dhe me një përkthim të certifikuar zyrtarisht në gjuhën çeke. 

Shtojcat e kërkuara në aplikim nuk duhet të jenë më të vjetra se 180 ditë, me përjashtim të 

dokumenteve të udhëtimit dhe fotografisë së shtetasit të vendit të tretë, me kusht që të korrespondojë 

me pamjen e tij aktuale. 

Marrëveshja e trajnimit me një institucion pritës do të përmbajë: 

• përshkrimin e programit të trajnimit, objektivin arsimor ose komponentët e të mësuarit; 

• kohëzgjatja e praktikës; 

• kushtet e vendosjes dhe mbikëqyrjes së praktikës; 

• orët e praktikës; 

• marrëdhëniet juridike ndërmjet kursantit dhe subjektit pritës. 

Kohëzgjatja e vlefshmërisë së lejes dhe rinovimi: Leja e qëndrimit afatgjatë për qëllime studimi 

(praktike) lëshohet për 2 vjet, ose për kohëzgjatjen e përcaktuar në dokumentin që konfirmon qëllimin 

e qëndrimit në territor (nëse kohëzgjatja e deklaruar atje është më e shkurtër se 2 vjet.)Vlefshmëria e 

lejes së qëndrimit afatgjatë mund të rinovohet në mënyrë të përsëritur, kryesisht me kusht që të 

plotësohen të njëjtat kushte të zbatueshme për lëshimin e lejes. Vlefshmëria e kësaj leje qëndrimi mund 

të rinovohet për një periudhë të përcaktuar në dokumentin që konfirmon qëllimin e qëndrimit në 

territorin e Republikës Çeke, por për një periudhë jo më të gjatë se 2 vjet. 

Ankesat: Në rast se aplikimi për lëshimin ose zgjatjen e lejes së qëndrimit afatgjatë nuk miratohet, 

shtetasi i një vendi të tretë mund të ankohet duke kërkuar që Ministria e Brendshme të rivlerësojë 

kërkesën e tij/saj brenda 15 ditëve nga dërgimi i vendimit fillestar në atij/asaj. Një komision i posaçëm 

pranë Ministrisë së Brendshme do të shqyrtojë dhe do të vendosë për kërkesën. 

Të drejtat 

Ndryshimi i statusit: Nëse jeni mbajtës i lejes së qëndrimit afatgjatë në territorin e Republikës Çeke 

dhe synoni të qëndroni në territor për një qëllim tjetër nga ai për të cilin është dhënë leja, jeni të 

detyruar të aplikoni në Ministrinë e Brendshme për një leje të re qëndrimi afatgjatë. 

Bashkimi Familjar: Anëtarët e familjes kanë të drejtë të aplikojnë për vizë për qëndrim mbi 90 ditë 

(vizë afatgjatë) edhe për qëllime familjare. Ky aplikim duhet të depozitohet në Ambasadën e Republikës 

Çeke jashtë vendit. 

 

Kategoria Vullnetar  

Kushtet :  

Nëse synoni të qëndroni në territorin e Republikës Çeke për një periudhë më të gjatë se 3 muaj si 

vullnetar duhet: 

• të merrni pjesë në një skemë shërbimi vullnetar;  

• skema e shërbimit vullnetar nënkupton një program aktivitetesh praktike solidariteti, bazuar 

në një skemë të njohur nga Republika Çeke ose nga Bashkimi Evropian, që ndjek objektiva 

me interes të përgjithshëm për një kauzë jofitimprurëse; 

• veprimtaritë tuaja nuk mund të shpërblehen në këtë program, përveç rimbursimit të 

shpenzimeve dhe/ose parave të xhepit. 

• Nëse i plotësoni këto kushte, keni të drejtë të aplikojë për leje qëndrimi afatgjatë për qëllime 

studimi (shërbimi vullnetar) . 

Procedurat: 

Aplikimi për lejen e qëndrimit afatgjatë si vullnetar mund të depozitohet në Ambasadën e Republikës 

Çeke të vendit tuaj. Ju keni të drejtë të paraqisni kërkesën në Ambasadën e Republikës Çeke në shtetin 

e të cilit jeni shtetas, ose që ka lëshuar dokumentin tuaj të udhëtimit ose në shtetin ku keni leje 

qëndrimi afatgjatë ose të përhershëm. Aplikimi duhet të dorëzohet në një formë të përshtatshme. 

Paraqitja e aplikimit dorëzohet bashkë me tarifën administrative, përgjithësisht në valutë të huaj. Nëse 

aplikimi është depozituar në Ambasadën e Republikës Çeke dhe është miratuar, jeni të detyruar të 

paraqisni një vërtetim të sigurimit mjekësor të udhëtimit. Gjithashtu, duhet të paraqisni vërtetimin e 

pagesës së sigurimit sipas kërkesës. Nëse aplikimi është paraqitur në territorin e Republikës Çeke, një 

shtetas i një vendi të tretë është i detyruar ta dorëzojë këtë dëshmi menjëherë (në momentin e 

paraqitjes së kërkesës). 

Me të mbërritur në Republikën Çeke, duhet të vizitoni personalisht një zyrë përkatëse të Ministrisë së 

Brendshme për të siguruar të dhënat biometrike që janë të nevojshme për prodhimin e kartës së 

qëndrimit. Më pas, karta e qëndrimit do të lëshohet brenda 60 ditëve. 

Dokumentet e kërkuara 

Për të marrë një leje qëndrimi afatgjatë për qëllime të shërbimit vullnetar, ju duhet të paraqisni: 

• një dokument udhëtimi të vlefshëm; 

• një dokument që konfirmon disponueshmërinë e akomodimit; 

• një fotografi që tregon pamjen tuaj aktuale; 

• mjete të mjaftueshme financiare; 

• nëse kërkohet, një ekstrakt nga regjistri penal dhe 

• një dokument që vërteton se i plotësoni kushtet e përcaktuara nga masat e përkohshme të 

Ministrisë së Shëndetësisë të Republikës Çeke për parandalimin e përhapjes së sëmundjeve 

infektive; 

• një marrëveshje me një subjekt pritës që plotëson kushtet e përcaktuara me ligj. 

Kërkesa të mëtejshme: Duhet të dorëzohen dokumentet origjinale ose kopjet e vërtetuara 

zyrtarisht. Dokumentet e udhëtimit duhet të dorëzohen në versionin origjinal. Të gjitha dokumentet e 

paraqitura në gjuhë të huaja duhet të dorëzohen në versionin e tyre origjinal dhe me një përkthim të 

certifikuar zyrtarisht në gjuhën çeke. Shtojcat e kërkuara në aplikim nuk duhet të jenë më të vjetra se 

180 ditë, me përjashtim të dokumenteve të udhëtimit dhe fotografisë së shtetasit të vendit të tretë, me 

kusht që të korrespondojë me pamjen e tij aktuale. 

Marrëveshja me një institucion pritës do të përmbajë: 

• një përshkrim të shërbimit vullnetar; 

• kohëzgjatjen e shërbimit vullnetar; 

• kushtet e vendosjes dhe mbikëqyrjes së shërbimit vullnetar; 

• orët e vullnetarizmit; 

• burimet e disponueshme për të mbuluar shpenzimet e jetesës dhe akomodimit të aplikantit 

dhe një shumë minimale parash si para xhepi gjatë gjithë qëndrimit; 

• në rastin e shërbimit vullnetar, një provë që konfirmon që një institucion pritës siguron një 

sigurim të përgjegjësisë profesionale. 

Kohëzgjatja e vlefshmërisë së lejes dhe rinovimi: Leja e qëndrimit afatgjatë për qëllime të 

shërbimit vullnetar lëshohet për 2 vjet, ose për kohëzgjatjen e përcaktuar në dokumentin që konfirmon 

qëllimin e qëndrimit në territor (nëse kohëzgjatja e deklaruar atje është më e shkurtër se 2 vjet.). 

Vlefshmëria e lejes së qëndrimit afatgjatë mund të rinovohet në mënyrë të përsëritur, kryesisht me 

kusht që të plotësohen të njëjtat kushte të zbatueshme për lëshimin e lejes. Vlefshmëria e kësaj leje 

qëndrimi mund të rinovohet për një periudhë të përcaktuar në dokumentin që konfirmon qëllimin e 

qëndrimit në territorin e Republikës Çeke, por për një periudhë jo më të gjatë se 2 vjet. 

Ankesat: Në rast se aplikimi për lëshimin ose zgjatjen e lejes së qëndrimit afatgjatë nuk miratohet, 

shtetasi i një vendi të tretë mund të ankohet duke kërkuar që Ministria e Brendshme të rivlerësojë 

kërkesën e tij/saj brenda 15 ditëve nga dërgimi i vendimit fillestar në atij/asaj. Një komision i posaçëm 

pranë Ministrisë së Brendshme do të shqyrtojë dhe do të vendosë për kërkesën. 

Të drejtat 

Ndryshimi i statusit: Nëse jeni mbajtës i lejes së qëndrimit afatgjatë në territorin e Republikës Çeke 

dhe synoni të qëndroni në territor për një qëllim tjetër nga ai për të cilin është dhënë leja, jeni të 

detyruar të aplikoni në Ministrinë e Brendshme për një leje të re qëndrimi afatgjatë. 

Bashkimi Familjar: Anëtarët e familjes kanë të drejtë të aplikojnë për vizë për qëndrim mbi 90 ditë 

(vizë afatgjatë) edhe për qëllime familjare. Ky aplikim duhet të depozitohet në Ambasadën e Republikës 

Çeke jashtë vendit. 

